
ota e futbollit anglez éshté pérballur me njé lajm té trishté pas ndarjes nga jeta té Courtney
B Meppen-Walter, ish-mbrojtésit té akademisé sé Manchester City dhe ish-kapitenit té

pérfagésueses angleze U-18. Meppen-Walter ishte vetém 32 vjeg. Lajmi u bé i ditur nga
Bury FC, njé prej klubeve ku ai kishte luajtur, pérmes njé deklarate né rrjetet sociale. “Jemi
thellésisht té trishtuar nga lajmi pér ndarjen nga jeta té ish-lojtarit toné Courtney Meppen-Walter,
né moshén 32-vjecare. Mendimet dhe ngushéllimet tona jané me familjen dhe migté e tij né kété

moment jashtézakonisht té véshtiré”, shkroi klubi.

I formuar né akademiné e Manchester City, Meppen-Walter shihej si njé prej lojtaréve premtues té
brezit té tij. Ai veshi edhe fanellén e Anglisé né grupmoshat e reja dhe mbaijti shiritin e kapitenit té
ekipit U-18. Pas largimit nga akademia e City-t, mbrojtési ndértoi njé karrieré né disa skuadra té
futbollit anglez. Ai luajti pér Carlisle United, Stockport County, Chorley, Telford United, Nantwich
Town, Bury dhe Guiseley, ku géndroi nga viti 2022 deri né 2024.

Gjaté periudhés sé tij te Guiseley, ai u vlerésua edhe me ¢mimin “Lojtari i sezonit i zgjedhur nga
trajneri” pér sezonin 2022/23. Pas lajmit té hidhur, homazhet dhe mesazhet e ngushéllimit kangé
ardhur edhe nga klubet e tjera ku Meppen-Walter kishte luajtur Shkaku i vdekjes sé 32-vjecarit
nuk éshté béré ende publik dhe as rrethanat e ndarjes sé tij nga jeta nuk jané sqaruar. Emri i
Meppen-Walter ishte shfagur edhe mé herét né kronikat e mediave britanike. Né vitin 2013, ai u
dénua me 16 muaj burg pasi u shpall fajtor pér shkaktimin e vdekjes sé Kulwant Singh dhe Ravel
Kaur né njé aksident rrugor t8 ndodhur njé vit mé paré. Gjashté vite mé voné, né vitin 2019, ai u
pérball sérish me drejtésiné pér drejtim automjeti né gjendje t& dehur. Gjykata e ndaloi t& drejtonte
automjetin pér 22 muaj dhe i dha njé dénim komunitar 12-mujor, sé bashku me 80 oré puné té
papaguar.



LAJME TE NGJASHME

